
༄།	དཔལ་ལྡན་འབྲུག་པའི་ཁྲིམས་ཀྱི་འདུན་ས།
ROYAL COURT OF JUSTICE
འཁྲུན་ཆོད་ཨང་༼ཆེ་མཐོ་༢༠༢༢-༣༠༡༽	   འབྲི་ཤོག་བདུན་ཅུ་པ།༼ཨེཆ་-༧༠༽
[bookmark: _GoBack] 				     མཐོ་གཏུགས་ཞི་རྩོད་འཁྲུན་ཆོད།

࿐	  ད་ལན༑	ཐིམ་ཕུག་བཟའ་ཚང་དང་ཨ་ལོའི་ཁྲིམས་ཁྲིའི་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སར་ རྩོད་འཛིན་ཨང་༼ཆེ་མཐོ་༢༠༢༢-༡༥༢༽ ཅན་མར་ སྤྱི་ཚེས་༤.༥.༢༠༢༢ ལུ་བཀོད་གྲུབ།

	མཐོ་གཏུགས་པ་རྩོད་རྩ།				མཐོ་གཏུགས་པ་རྩོད་ཟླ།
ངོ་མིང་ 	: བསོད་ནམས་ཕུན་ཚོགས། 	ངོ་མིང་	: རྟ་མགྲིན་བཟང་མོ།
ཕོ/མོ།	: ཕོ།		ཕོ/མོ།	: མོ།
སྐྱེས་ཚེས་	: ༡༩༨༠		སྐྱེས་ཚེས་	: ༡༩༨༧
མི་ཁུངས་ལག་ཁྱེར་ཨང་	: ༡༡༥༡༠༠༠༣༩༠༩	མི་ཁུངས་ལག་ཁྱེར་ཨང་	: ༡༠༧༠༥༠༠༣༠༥༥
ཕ་/མ་མིང་      	: རྡོ་རྗེ་ཕུན་ཚོགས།	ཕ་/མ་མིང་	: རྡོོ་རྗེ་རིན་ཆེན།
ཁྲམ་ཨང་	: ༤༢༢༧	 ཁྲམ་ཨང་	: ༣༢
གུང་ཨང་	: ཕ-༡༡-༡༧༡༡	གུང་ཨང་	: བ-༡༡-༣༠༠
གཡུས་	: ལྕང་སྒང་ཁ།	གཡུས་		: གྲུབ་ཆུ་སྒང་། 
རྒེད་འོག་	: ཐིམ་ཁྲོམ།	རྒེད་འོག་	: མཚོ་གླིང་ཁ། 
རྫོང་ཁག་	: ཐིམ་ཕུག	རྫོང་ཁག་	: རྩི་རང་།
ལས་འགན་	: ཚོང་པ།	ལས་འགན་	: གཞུང་གཡོགཔ།      
རྒྱབ་མི་/ངོ་ཚབ་	: མེད།	རྒྱབ་མི་/ངོ་ཚབ་	: མེད།


རྩོད་དོནཿ གཉེན་ཨིན་མིན་སྐོར།
༡༽	རྩོད་གཞི་ངོ་སྤྲོད།
མཐོ་གཏུགས་པ་ རྩོད་རྩ་བསོད་ནམས་ཕུན་ཚོགས་དང་ མཐོ་གཏུགས་པ་ རྩོད་ཟླ་རྟ་མགྲིན་བཟང་མོ་ རྩ་ཕན་གཉིས་ཀྱིས་བར་ན་ རྩོད་དོན་ གཉེན་ཨིན་མིན་སྐོར་ལས་ རྩོད་གཞི་ཐིམ་ཕུག་བཟའ་ཚང་དང་ཨ་ལོའི་ཁྲིམས་ཁྲིའི་ཁྲིམས་ཀྱི་འདུན་སར་ཐུག་སྟེ་ ཁྲིམས་འདུན་ནས་དབྱེ་དཔྱད་མཛད་དེ་ འཁྲུན་ཆོད་གནང་མི་འདི་ལུ་ རྩ་ཕན་གཉིས་ཆ་རང་ལུ་ཁེ་རྒུད་མ་བཏུབ་པར་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་ཀྱི་འདུན་སར་མཐོ་གཏུགས་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ།


༢༽	སྙན་གསན།
	༢.༡	སྟ་གོན་སྙན་གསན།			སྤྱི་ཚེས་༡༦.༥.༢༠༢༢ ལུ།
༢.༢	ཐོག་མའི་བརྗོད་དོན།			སྤྱི་ཚེས་༢༠.༥.༢༠༢༢ ལུ།
༢.༣	མཐའ་བསྡོམས་འདྲི་གླེང་།		སྤྱི་ཚེས་༢༡.༧.༢༠༢༢ ལུ།


༣༽	དབྱེ་བཤེར།
༣.༡	བཤེར་ཡིག་ཕུལ་མི་དེ་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༣༡.༢ པ་ལས་མ་འགལ་བ།
	༣.༢	ཐིམ་ཕུག་རྫོང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཐིམ་ཕུག་༢༢-༡༥༡༽ སྤྱི་ཚེས་༡༣.༤.༢༠༢༢ ཅན་མ།




༤༽	མཐོ་གཏུགས་ཞིབ་བཤེར། ༼དག་བཅོས་མེད་པར་འདྲ་བཤུས༽
༤.༡	མཐོ་གཏུགས་པ་ རྩོད་རྩ་བསོད་ནམས་ཕུན་ཚོགས་ཀྱིས་ རྩོད་ཉོག་དེའི་སྐོར་ལས་ སྤྱི་ཚེས་༡༦.༥.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ཡིག་ སྤྱི་ཚེས་༡༩.༤.༢༠༢༢ ཅན་མའི་ནང་གསལ།

༤.༢	རྩོད་ཟླ་རྟ་མགྲིན་བཟང་མོ་གིས་ རྩོད་ཉོག་དེའི་སྐོར་ལས་ སྤྱི་ཚེས་༡༦.༥.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ཡིག་ སྤྱི་ཚེས་༢༧.༤.༢༠༢༢ ཅན་མའི་ནང་གསལ།

༤.༣	མཐོ་གཏུགས་པ་ རྩོད་རྩ་བསོད་ནམས་ཕུན་ཚོགས་ཀྱིས་ རྩོད་ཉོག་དེའི་སྐོར་ལས་ སྤྱི་ཚེས་༢༠.༥.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ལན་ སྤྱི་ཚེས་༢༠.༥.༢༠༢༢ ཅན་མའི་ནང་གསལ།

༤.༤	རྩོད་ཟླ་རྟ་མགྲིན་བཟང་མོ་གིས་ རྩོད་ཉོག་དེའི་སྐོར་ལས་ སྤྱི་ཚེས་༢༠.༥.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ལན་ སྤྱི་ཚེས་༢༠.༥.༢༠༢༢ ཅན་མའི་ནང་གསལ།

༥༽	མཐོ་གཏུགས་རྩོད་ཉོག
༥.༡	མཐོ་གཏུགས་པ་ རྩོད་རྩ་བསོད་ནམས་ཕུན་ཚོགས་ཀྱིས་ ཐོག་མ་ཁྲིམས་འདུན་ལས་ ཨ་ལོའི་གསོ་འཐུས་ཀྱི་ཐད་ ཁོ་རའི་ཚོང་ཁྲལ་བཏབ་པའི་འོང་འབབ་དང་འཁྲིལ་ ཨ་ལོ་སྐྱེས་བའི་ཉིནམ་ལས་འགོ་བཟུང་ སྤྲོད་དགོས་པར་འཁྲུན་ཆོད་གནང་མི་ལུ་ཁེ་རྒུད་མ་བཏུབ་པའི་ཁར་ ཐོག་མ་ཁྲིམས་འདུན་ཕུལ་བའི་ཟླ་རིམ་དངུལ་ཕོགས་ཀྱི་ཤོག་འཛིན་༼Pay Slip༽ཅན་མ་དང་འཁྲིལ་ ཨ་ལོའི་གསོ་འཐུས་སྤྲོད་ནི་ཡོདཔ་ཅིག་ཟེར་ཞུ་བ་ཕུལ་མི་འདི་ངོས་ལེན་ཡོད་མེད། 
༥.༢	མཐོ་གཏུགས་པ་ རྩོད་ཟླ་རྟ་མགྲིན་བཟང་མོ་གིས་ ཐོག་མ་ཁྲིམས་འདུན་ལུ་ རྩོད་ཟླ་བསོད་ནམས་ཕུན་ཚོགས་དང་གཅིག་ཁར་ གཉེན་སྦེ་སྡོད་ཡོད་པའི་སྒྲུབ་བྱེད་སོགས་ཕུལ་ཡོད་རུང་ དེ་ལུ་ངོས་ལེན་མེད་པར་ ཁོང་བཟའ་ཚང་གཉིས་པོ་ གཉེན་ཁྲིམས་ཀྱི་དགོངས་དོན་ཚུ་དང་འཁྲིལཝ་ད་ ཁོང་གཉིས་པོ་ གཉེན་གྱི་གྲངས་སུ་བརྩི་འཇོག་འབད་ཐབས་མེད་པར་ འཁྲུན་ཆོད་གནང་མི་ལུ་ཁེ་རྒུད་མ་བཏུབ་ལས་ འདིར་ཁྲིམས་འདུན་ནས་ གོང་འཁོད་གསལ་བའི་གནད་དོན་ཚུ་ལུ་ ཡང་བསྐྱར་ཞིབ་དཔྱད་མཛད་གནང་དགོས་པར་ཞུ་བ་ཕུལ་མི་འདི་ངོས་ལེན་ཡོད་མེད། 
༥.༣	ཁོང་བཟའ་ཚང་གཉིས་ཀྱིས་བར་ན་ཚུད་ཡོད་པའི་བུ་ངོམ་འཇིགས་མེད་སེང་གེ་དབང་ཕྱུག་ སྐྱེས་ཚེས་༢༩.༣.༢༠༢༡ ཅན་མའི་གསོ་འཐུས་ཀྱི་ཐད་ ཐོག་མ་ཁྲིམས་འདུན་ལས་ རྩོད་ཟླ་ཁོ་རའི་སྤྱི་ལོ་༢༠༢༡ གི་ཚོང་ཁྲལ་བཏབ་མི་དང་འཁྲིལ་ ཟླ་རིམ་བཞིན་དུ་ ཨ་ལོ་སྐྱེས་ལོ་༡༨ མ་ལོན་ཚུན་སྤྲོད་དགོས་པར་ འཁྲུན་ཆོད་གནང་མི་ལུ་བསམ་པ་མ་རྫོགས་མི་དེ་ཡང་ གཉེན་ཁྲིམས་ཀྱི་དགོངས་དོན་དང་འཁྲིལ་ན་ ཨ་ལོའི་གསོ་འཐུས་ཀྱི་ཐད་ ཨ་པའི་ཟླ་རིམ་འོང་འབབ་ལས་ བརྒྱ་ཆ་༢༠ སྤྲོད་དགོས་པར་འཁོད་ཡོད་མི་དང་འཁྲིལ་ རྩོད་ཟླའི་ཚོང་འབྲེལ་ལས་བརྟེན་པའི་འོང་འབབ་རྐྱངམ་གཅིག་མེན་པར་ ཁང་གླ་ལས་བརྟེན་པའི་འོང་བབས་དང་ ནོར་གཏེར་སྒེར་སྡེ་ཚད་འཛིན་ཟེར་ རྩོད་ཟླའི་མིང་ཐོག་འཆང་ཡོདཔ་ལས་ ཚོང་སྡེ་ནང་ལུ་བགོ་བཤའ་༼Shares༽ཡོདཔ་མ་ཚད་ ཁོ་རང་ཚོང་སྡེའི་འཛིན་སྐྱོང་སྤྱི་ཁྱབ་ཨིནམ་ལས་ དེ་དང་བསྟུན་ གསོ་འཐུས་རྩིས་རྐྱབ་ལེན་གནང་དགོཔ་དང་ ཁོ་རའི་མིང་ཐོག་ རང་དབང་གི་སྒྲིང་ཁྱིམ་ དེ་ལས་ རྩོད་ཟླའི་མིང་ཐོག་ ཚོང་འབྲེལ་མང་རབས་ཤིག་ཡོདཔ་ལས་ ཁང་གླ་དང་བརྙ་གླ་༼Rental income & hiring income༽ ཚུ་ཐོབ་ནི་ཡོདཔ་ལས་བརྟེན་ གོང་འཁོད་ འོང་འབབ་ཚུ་རྩིས་རྐྱབ་ཐོག་ ཨ་ལོའི་གསོ་འཐུས་བརྒྱ་ཆ་༢༠ རེ་རྩིས་རྐྱབ་སྟེ་ ལེན་གནང་དགོས་པར་ཞུ་བ་ཕུལ་མི་འདི་ངོས་ལེན་ཡོད་མེད། 

༦༽	ཁྲིམས་ཁྲིའི་བསྐྱར་ཞིབ་བཅུད་དོན།
༦.༡༽	གོང་གསལ་ རྩོད་ཉོག་རིམ་ཨང་༥.༡ པ་དང་ ༥.༣ པའི་བཅུད་དོན་ དེ་ལས་ རྩ་ཕན་གཉིས་ཀྱིས་ཕུལ་བའི་མཐོ་གཏུགས་བཤེར་ཡིག་དང་ བཤེར་ལན་ སྒྲུབ་བྱེད་ དེ་ལས་ ཐོག་མ་ཁྲིམས་འདུན་ལས་གནང་བའི་འཁྲུན་ཆོད་ལུ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ འདིར་ཁྲིམས་འདུན་ལས་བསྐྱར་ཞིབ་མཛདཔ་ད་ རྩ་ཕན་གཉིས་ཆ་རའི་ཁ་ཐུག་ལས་ ཨ་ལུའི་གསོ་འཐུས་སྤྲོད་ལེན་འབད་ནི་ལུ་ཁེ་རྒུད་མ་བཏུབ་པའི་གནད་དོན་ཚུ་གསལ་ཡོད་མིའི་ཐད་དུ་ ཐོག་མ་ཁྲིམས་འདུན་ནས་ བཟའ་ཚང་བར་ནའི་ཨ་ལུ་ངོམ་འཇིགས་མེད་སེང་གེ་དབང་ཕྱུག་ སྐྱེས་ཚེས་༢༩.༣.༢༠༢༡ ཅན་མ་ལོན་མིའི་གསོ་འཐུས་ཀྱི་ཐད་ རྩོད་ཟླའི་ཚོང་འབྲེལ་ལས་བརྟེན་པའི་འོང་འབབ་ཀྱི་ཁྲལ་ཚུ་བཏབ་ཞིནམ་ལས་ དེ་དང་བསྟུན་ ཨ་ལུའི་གསོ་འཐུས་རྩིས་རྐྱབ་སྟེ་སྤྲོད་དགོས་པར་ འཁྲུན་ཆོད་གནང་མི་དང་འཁྲིལ་ འདིར་ཁྲིམས་འདུན་ནས་ སྤྱི་ཚེས་༧.༦.༢༠༢༢ ལུ་ ལུང་ཕྱོགས་འོང་འབབ་དང་ཅ་དམ་ཡིག་ཚང་ནང་ཡི་གུ་བཏང་བའི་ཤུལ་ དེ་གའི་ཡིག་ཚང་ལས་འབྱོར་བའི་ཡིག་ཨང་འོང་འབབ་ཐིམ་ཕུ/ཁྲལ་གྱི་བདག་སྐྱོང་/༢༠༢༢/༢༦༦༥ སྤྱི་ཚེས་༢༠.༦.༢༠༢༢ ཅན་མའི་ནང་གསལ་ ལྟར་ རྩོད་ཟླ་བསོད་ནམས་ཕུན་ཚོགས་ཀྱིས་ སྤྱི་ལོ་༢༠༡༩ ལས་འགོ་བཟུང་ ད་ཚུན་ ཁོ་རའི་མིང་ཐོག་འཆང་བའི་ཆོག་ཐམ་ཚུ་གིས་ཚོང་ཁྲལ་༼Not filed༽ གཅིག་རང་བསྟབ་པ་མེད་པའི་མངོན་རྟགས་གྲུབ་ཡོད་ ཨིན་རུང་ རྩོད་ཟླ་གིས་ སྤྱི་ཚེས་༢༠.༥.༢༠༢༢ ཅན་མར་ མཐོ་གཏུགས་བཤེར་ལན་ཕུལ་མི་ནང་ ཁོ་རའི་ཁ་ཐུག་ལས་ ཨ་ལུའི་གསོ་འཐུས་དེ་ ཟླ་རིམ་བཞིན་དུ་ དངུལ་ཀྲམ་༦,༥༠༠/-༼དྲུག་སྟོང་ལྔ་བརྒྱ༽ཐམ་པ་རེ་སྤྲོད་ནི་ཟེར་ཁས་བླངས་འབད་ཡོད་མི་དང་འཁྲིལ་  ཨ་ལུའི་གསོ་འཐུས་འོང་འབབ་ཐོབ་ཚད་ཀྱི་ཐད་  གཉེན་འབྲེལ་གྱི་ཁྲིམས་བསྒྱུར་བཅོས་ སྤྱི་ལོ་༡༩༩༦ ཅན་མའི་དོན་ཚན་ཁ༽༧-༣༼༡༽ པའི་དགོངས་དོན་ལྟར་ རྩོད་ཟླའི་ཁ་ཐུག་ལས་ཁས་ལེན་འབད་ཡོད་མི་དང་འཁྲིལ་ ཟླ་རིམ་བཞིན་དུ་ དངུལ་ཀྲམ་༦,༥༠༠/-༼དྲུག་སྟོང་ལྔ་བརྒྱ༽ཐམ་པ་རེ་ ཨ་ལུ་སྐྱེས་བའི་ཉིནམ་སྤྱི་ཚེས་༢༩.༣.༢༠༢༡ ལས་འགོ་བཟུང་ འཁྲུན་ཆོད་མ་གནང་ཚུན་ ལོ་ངོ་གཅིག་དང་ ཟླ་ངོ་བཞི་གི་གསོ་འཐུས་བསྡོམས་ཀྱིས་དངུལ་ཀྲམ་༡༠༤,༠༠༠/-༼ཆིག་འབུམ་བཞི་སྟོང་༽ཐམ་པ་དེ་ཉིད་ འཁྲུན་ཆོད་གནང་བའི་ཉིནམ་ལས་འགོ་བཟུང་ ཞག་གྲངས་བཅོ་ལྔའི་ནང་འཁོད་ སྐྱེས་མ་རྟ་མགྲིན་བཟའ་མོ་གི་མིང་ཐོག་ འབྲུག་གི་དངུལ་ཁང་ཚད་འཛིན་གྱི་རྩིས་དེབ་ཨང་༡༠༠༥༧༥༡༡༣ ཅན་མའི་ནང་བཙུགས་དགོཔ་མ་ཚད་ སྤྱི་ལོ་༢༠༢༢ དབྱིན་ཟླ་བརྒྱད་པ་ལས་འགོ་བཟུང་ ཟླ་རིམ་བཞིན་དུ་ གསོ་འཐུས་དངུལ་ཀྲམ་༦,༥༠༠/-༼དྲུག་སྟོང་ལྔ་བརྒྱ༽ཐམ་པ་རེ་ གོང་གི་རྩིས་དེབ་ཨང་ནང་ ཨ་ལུ་དེ་སྐྱེས་ལོ་༡༨ མ་ལོན་རིང་སྤྲོད་དགོས་པའི་ཁར་ གལ་སྲིད་ མ་འོངས་པར་ཨ་པའི་ཟླ་རིམ་འོང་འབབ་ལུ་ ཡར་སེང་མར་ཕབ་རེ་འབྱུང་ན་ རྩ་ཕན་བར་ན་ སྤྲོད་ལེན་བྱ་དགོས་པར་ ཐོག་མའི་འཁྲུན་ཆོད་དེ་ ཆ་ཤས་བསྒྱུར་བཅོས་མཛད་ཐོག་ འཁྲུན་ཆོད་གནང་ནི། 

༦.༢༽	གོང་གསལ་ རྩོད་ཉོག་རིམ་ཨང་༥.༢ པའི་བཅུད་དོན་ལྟར་ འདིར་ཁྲིམས་འདུན་ནས་བསྐྱར་ཞིབ་མཛདཔ་ད་ མཐོ་གཏུགས་པ་ རྟ་མགྲིན་བཟང་མོའི་ཁ་ཐུག་ལས་ ཐོག་མ་ཁྲིམས་འདུན་ལུ་ རྩོད་ཟླ་བསོད་ནམས་ཕུན་ཚོགས་དང་གཅིག་ཁར་ གཉེན་སྦེ་སྡོད་ཡོད་པར་སྒྲུབ་བྱེད་སོགས་ཕུལ་ཡོད་རུང་ དེ་ལུ་ངོས་ལེན་མེད་པར་ ཁོང་བཟའ་ཚང་གཉིས་པོ་ གཉེན་གྱི་གྲངས་སུ་བརྩི་འཇོག་འབད་ཐབས་མེད་པར་ འཁྲུན་ཆོད་གནང་མི་ལུ་ཁེ་རྒུད་མ་བཏུབ་པའི་གནད་དོན་གསལ་ཡོད་མིའི་ཐད་དུ་ རྩ་ཕན་གཉིས་པོ་ ཨ་རོགས་དགའ་རོགས་སྦེ་སྡོད་པའི་མཐའ་མར་ བར་ན་ཨ་ལུ་གཅིག་ཚུད་ཡོདཔ་ངེས་བདེན་ཨིན་རུང་ རྩོད་ཟླའི་ཁ་ཐུག་ལས་ གནམ་ལོ་ལྕགས་སྤྲེལ་ལོའམ་ སྤྱི་ལོ་༡༩༨༠ ཅན་མའི་གཉེན་འབྲེལ་གྱི་ཁྲིམས་ཡིག་དོན་ཚན་ཁ༽༡-༣ པ་དང་ ཁ༽༡-༨ པའི་དགོངས་དོན་ལྟར་ རྩ་ཕན་གཉིས་ཀྱིས་བར་ན་ གཉེན་ཆ་འཇོག་གྲུབ་པའི་གཉེན་ཐམ་བཏོན་ནི་མིན་འདུག་ དེ་མ་ཚད་ ཐོག་མ་ཁྲིམས་འདུན་ལུ་ རྩོད་ཟླའི་ཁ་ཐུག་ལས་ གཉེན་སྦེ་གཅིག་ཁར་སྡོད་ཡོད་པའི་སྒྲུབ་བྱེད་ཚུ་ཕུལ་བ་མེད་པའི་ཁར་ དཔང་པོ་ཚུ་ནས་ཀྱང་ ཁོང་གཉིས་པོ་གཅིག་ཁར་སྡོད་སར་མཐོང་ཡོད་ལུགས་སྐོར་ཞུ་ཡོད་རུང་ གཉེན་ངོ་མ་ཨིན་མིན་སྐོར་གང་ཡང་འཁོད་པ་མིན་འདུག་ འདི་འབདཝ་ལས་བརྟེན་ རྩ་ཕན་གཉིས་པོ་གཅིག་ཁར་སྡོད་ཡོདཔ་རྐྱངམ་གཅིག་གིས་གཉེན་གྱི་གྲངས་སུ་ ཆ་འཇོག་གྲུབ་ཐབས་མེདཔ་ལས་བརྟེན་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་དེ་ ནོར་འཁྲུལ་དང་འཛོལ་བ་མིན་འདུག་པའི་གནད་ལས་ དེ་ལྟར་ ངོས་ལེན་མཛད་ཐོག་ འཁྲུན་ཆོག་གནང་ནི། 

༦.༣༽	རྩ་ཕན་བར་ནའི་ཨ་ལུའི་མི་རྩིས་བཙུགས་ནིའི་ཐད་དུ་ ག་དང་གཅིག་ཁར་བཙུགས་ནི་ཨིན་ནའི་སྐོར་ རྩ་ཕན་གཉིས་པོ་འགྲིགས་མ་ཚུགས་ ཨིན་རུང་ རྩ་ཕན་གཉིས་ཀྱིས་ཨ་ལུ་འདི་བྲང་སྦེ་ ཐོག་མ་ཁྲིམས་འདུན་ལུ་མངོན་རྟགས་གྲུབ་ཡོདཔ་ལས་བརྟེན་ བུ་ངོམ་འཇིགས་མེད་སེང་གེ་དབང་ཕྱུག་གི་མི་རྩིས་ཀྱི་ཐད་ འབྲུག་གི་མི་རྩིས་ལག་དེབ་༡༩༩༣ ཅན་མའི་དོན་ཚན་ཆ༼༡༽ པའི་དགོངས་དོན་དང་ ནང་སྲིད་དང་སྲོལ་འཛིན་ལྷན་ཁག་གི་ཞི་བའི་ཐོ་བཀོད་དང་ མི་རྩིས་ལས་ཁུངས་ཀྱི་ལམ་ལུགས་དང་བསྟུན་ ཨ་ལུའི་མི་རྩིས་འདི་སྐྱེས་མ་རྟ་མགྲིན་བཟང་མོ་དང་མཉམ་བཙུགས་དགོཔ་དང་ ཨ་ལུའི་ཨ་པའི་ཁ་ཐུག་ལས་ ཨ་ལུ་མི་རྩིས་ནང་བཙུགས་ནིའི་དོན་ལུ་ དགོས་མཁོ་ཆེ་བའི་ཡིག་ཆ་ཚུ་ ཉོགས་བཤད་མེད་པར་སྤྲོད་དགོས་པར་ འཁྲུན་ཆོད་གནང་ནི། 

༧༽	འཁྲུན་ཆོད།
༧.༡	གོང་གསལ་ བསྐྱར་ཞིབ་རིམ་ཨང་༦.༡ པ་དང་ ༦.༣ པའི་ནང་དོན་བཞིན་ རྩ་ཕན་བར་ནའི་བུ་ངོམ་འཇིགས་མེད་སེང་གེ་དབང་ཕྱུག་གི་གསོ་འཐུས་ཀྱི་ཐད་  གཉེན་འབྲེལ་གྱི་ཁྲིམས་བསྒྱུར་བཅོས་ སྤྱི་ལོ་༡༩༩༦ ཅན་མའི་དོན་ཚན་ཁ༽༧-༣༼༡༽ པའི་དགོངས་དོན་ལྟར་ རྩོད་ཟླའི་ཁ་ཐུག་ལས་ཁས་ལེན་འབད་ཡོད་མི་དང་འཁྲིལ་ ཟླ་རིམ་བཞིན་དུ་ དངུལ་ཀྲམ་༦,༥༠༠/-༼དྲུག་སྟོང་ལྔ་བརྒྱ༽ཐམ་པ་རེ་ ཨ་ལུ་སྐྱེས་བའི་ཉིནམ་ སྤྱི་ཚེས་༢༩.༣.༢༠༢༡ ལས་འགོ་བཟུང་ འཁྲུན་ཆོད་མ་གནང་ཚུན་ ལོ་ངོ་གཅིག་དང་ ཟླ་ངོ་བཞི་གི་གསོ་འཐུས་བསྡོམས་ཀྱིས་དངུལ་ཀྲམ་༡༠༤,༠༠༠/-༼ཆིག་འབུམ་བཞི་སྟོང་༽ཐམ་པ་དེ་ཉིད་ འཁྲུན་ཆོད་གནང་བའི་ཉིནམ་ལས་འགོ་བཟུང་ ཞག་གྲངས་བཅོ་ལྔའི་ནང་འཁོད་ སྐྱེས་མ་རྟ་མགྲིན་བཟའ་མོ་གི་མིང་ཐོག་ འབྲུག་གི་དངུལ་ཁང་ཚད་འཛིན་གྱི་རྩིས་དེབ་ཨང་༡༠༠༥༧༥༡༡༣ ཅན་མའི་ནང་བཙུགས་དགོཔ་མ་ཚད་ སྤྱི་ལོ་༢༠༢༢ དབྱིན་ཟླ་བརྒྱད་པ་ལས་འགོ་བཟུང་ ཟླ་རིམ་བཞིན་དུ་ གསོ་འཐུས་དངུལ་ཀྲམ་༦,༥༠༠/-༼དྲུག་སྟོང་ལྔ་བརྒྱ༽ཐམ་པ་རེ་ གོང་གི་རྩིས་དེབ་ཨང་ནང་ ཨ་ལུ་དེ་སྐྱེས་ལོ་༡༨ མ་ལོན་རིང་སྤྲོད་དགོས་པའི་ཁར་ གལ་སྲིད་ མ་འོངས་པར་ཨ་པའི་ཟླ་རིམ་འོང་འབབ་ལུ་ ཡར་སེང་མར་ཕབ་རེ་འབྱུང་ན་ རྩ་ཕན་བར་ན་ སྤྲོད་ལེན་བྱ་དགོཔ་དང་ བུ་ངོམ་འཇིགས་མེད་སེང་གེ་དབང་ཕྱུག་གི་མི་རྩིས་ཀྱི་ཐད་ འབྲུག་གི་མི་རྩིས་ལག་དེབ་༡༩༩༣ ཅན་མའི་དོན་ཚན་ཆ༼༡༽ པའི་དགོངས་དོན་དང་ ནང་སྲིད་དང་སྲོལ་འཛིན་ལྷན་ཁག་གི་ཞི་བའི་ཐོ་བཀོད་དང་ མི་རྩིས་ལས་ཁུངས་ཀྱི་ལམ་ལུགས་དང་བསྟུན་ ཨ་ལུའི་མི་རྩིས་འདི་སྐྱེས་མ་རྟ་མགྲིན་བཟང་མོ་དང་མཉམ་བཙུགས་དགོཔ་དང་ ཨ་ལུའི་ཨ་པའི་ཁ་ཐུག་ལས་ ཨ་ལུ་མི་རྩིས་ནང་བཙུགས་ནིའི་དོན་ལུ་ དགོས་མཁོ་ཆེ་བའི་ཡིག་ཆ་ཚུ་ ཉོགས་བཤད་མེད་པར་སྤྲོད་དགོས་པར་ ཐིམ་ཕུག་རྫོང་ཁག་ཁྲིམས་འདུན་ནས་གནང་བའི་འཁྲུན་ཆོད་ཨང་༼ཐིམ་ཕུག་༢༢-༡༥༡༽ སྤྱི་ཚེས་༡༣.༤.༢༠༢༢ ཅན་མ་དེ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༡ ཁ༽ པའི་དགོངས་དོན་ལྟར་ ཆ་ཤས་བསྒྱུར་བཅོས་མཛད་དེ་ ཁྲིམས་དེབ་དེའི་དོན་ཚན་༢༧ པའི་དགོངས་དོན་ལྟར་ བསྟར་སྤྱོད་མཛད་དགོས་པར་ འཁྲུན་ཆོད་གྲུབ། 
༧.༤	གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༩༦.༥ པ་དང་༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་གྱི་ནང་འཁོད་ མཐོ་གཏུགས་ཞུ་ནིའི་གོ་སྐབས་གནང་སྟེ་ འཁྲུན་ཆོད་གྲུབ། 

